Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի օգոստոսի 22-ի նիստի N 33 արձանագրության 8-րդ կետով հավանության արժանացած ռազմավարության մեջ փոփոխություններ և լրացում կատարելու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2013 թվականի օգոստոսի 22-ի նիստի N 33 արձանագրության 8-րդ կետով հավանության արժանացած ռազմավարության մեջ փոփոխություններ և լրացում կատարելու մասին» ՀՀ կառավարության արձանագրային որոշման նախագծի ընդունման կապակցությամբ այլ իրավա​կան ակտերի ընդունման անհրաժեշտությունը բացակայում է:

Տ Ե Ղ Ե Կ Ա Ն Ք
«Հայաստանի Հանրապետության կառավարության 2013 թվականի օգոստոսի 22-ի նիստի N 33 արձանագրության 8-րդ կետով հավանության արժանացած ռազմավարության մեջ փոփոխություններ և լրացում կատարելու մասին»ՀՀ կառավարության արձանագրային որոշման նախագծի ընդունման կապակցությամբ պետական բյուջեի եկամուտների նվազեց​ման կամ ծախսերի ավելացման մասին
«Հայաստանի Հանրապետության կառավարության 2013 թվականի օգոստոսի 22-ի նիստի N 33 արձանագրության 8-րդ կետով հավանության արժանացած ռազմավարության մեջ փոփոխություններ և լրացում կատարելու մասին» ՀՀ կառավարության արձանագրային որոշման նախագծի ընդունումը նախատեսում է ՀՀ պետական բյուջեի եկամուտների նվա​զեց​ում կամ ծախսերի ավելացում: 

ՏԵՂԵԿԱՆՔ – ԱՄՓՈՓԱԹԵՐԹ
«Հայաստանի Հանրապետության կառավարության 2013 թվականի օգոստոսի 22-ի նիստի N 33 արձա​նագրության 8-րդ կետով հավա​նու​թյան արժա​նա​ցած ռազ​մավա​րության մեջ փոփոխու​թյուն​ներ կատարելու մասին» ՀՀ կառավարության արձանագրային որոշ​ման նախա​գծի վերաբերյալ 

	Հ/հ
	Կարծիք
	Նշումներ

	1. 
	ՀՀ առողջապահության նախարարություն


	

	
	Նախագծի Հավելված 2-ի Միջոցառումներ սյունակից 1.3 կետով՝ Սովորողների կարիքների հիման վրա և, գիտական մոտեցումներով հիմնավորված, սննդի չափաքանակների և բաղադրատոմսերի հաստատում նախատեսվող միջոցառումը առաջարկում եմ հանել, քանի որ սննդի չափաքանակները սահմանվում են սանիտարական կանոններով և նորմերով, իսկ գործող սանիտարական կանոնների և նորմերի վերանայումը և համապատասխանեցումը միջազգային չափանիշներին արդեն սահմանված է նույն հավելվածի 8.1 կետով, իսկ բաղադրատոմսերի կազմումը դուրս է ՀՀ առողջապահության նախարարության գործառույթների շրջանակից: 
	Ընդունված է:

	
	Նախագծի հավելված 2-ի 8.2 կետի՝ Հանրակրթական ուսումնական հաստատություններում օրինակելի ճաշացանկերի և սնուցման կազմակերպման ուղեցույցների ու գործելակարգերի մշակում միջոցառման համար նախատեսված ժամկետը առաջարկում եմ սահմանել 2018-2019 թթ, քանի որ նշված միջոցառումը կարող է իրականացվել միայն Նախագծի հավելված 2-ի 8.1 կետով նախատեսված սանիտարական կանոնների և նորմերի վերանայումից և հաստատումից հետո:  
	Ընդունված է:

	
	Նախագծի հավելված 2-ի 8.3 կետով՝ Սննդամթերքի անվտանգության պահանջները սահմանող իրավական ակտերի լրամշակում նախատեսվող միջոցառման համար որպես պատասխանատու սահմանել ՀՀ գյուղատնտեսության նախարարության սննդամթերքի անվտանգության պետական ծառայությանը, քանի որ այն հանդիսանում է սննդամթերքի անվտանգության բնագավառում լիազոր մարմին, իսկ ՀՀ առողջապահության նախարարությանը սահմանել որպես համակատարող
	Ընդունված է;



	2. 
	 ՀՀ տարածքային կառավարման և զարգացման նախարարություն
	

	
	- Հստակեցնել և հիմնավորել Նախագծի N 1 հավելվածի 21 կետի 7-րդ ենթակետի «գ» պարբերության 1-ին կետը, ինչի համաձայն նախատեսվում է իրականացնել տեղական ինքնակառավարման բնագավառի օրենսդրական դաշտի կատարելագործում, որով կապահովվի համայնքների մասնակցություն՝ տվյալ տարում իրենց համայնքում ծրագրի իրականացման համար նախատեսված ֆինանսական միջոցների առնվազն 5%-ի չափով: Ընդ որում, ծրագիրը պետք է իրականացվի այն համայնքներում, որտեղ կատարվում է համայնքային ներդրում:
Նախագծի ընդունման հիմնավորման համաձայն ակնկալվում է, որ «Կայուն դպրոցական սնունդ» ծրագրում կներառվեն հանրապետության պետական հանրակրթական ուսումնական հաստատությունների տարրական դասարանների և դպրոցին նախապատրաստման խմբերի (նախակրթարանների) բոլոր սովորողները` շուրջ 147000: Նշվածը ենթադրում է, որ «օրենսդրական դաշտի կատարելագործման» արդյունքում համայնքների ծախսերը կավելանան միջին հաշվով շուրջ 165,000.0 հազ. դրամով (147000 աշակերտ x 140 դրամ x 5% = 1,029.0 հազ.դրամ օրական:  160 ուս.օր x 1,029.0 դրամ = 164,640.0 հազ.դրամ տարեկան: Ուսումնական օրերի քանակը հաշվարկվել է 8 ամսվա կտրվածքով): Առանձին համայնքներով հաշվարկ չի կատարվել, սակայն հնարավոր ենք համարում դեպքեր, երբ Ծրագրին համայնքային մասնակցությունը կարող է առաջացնել համայնքային բյուջեի վրա որոշակի լարվածություն, ինչից ելնելով, առաջարկում ենք մշակել Ծրագրի իրականացման այնպիսի տարբերակներ, որոնց պարագայում Ծրագիրը կիրականացվի անգամ համայնքային մասնակցության բացակայության դեպքում:
Հարկ ենք համարում նշել նաև, որ «Տեղական ինքնակառավարման մասին» ՀՀ օրենքի 93-րդ հոդվածի 2-րդ մասի համաձայն` Հայաստանի Հանրապետության օրենքներով համայնքների եկամուտների նվազեցումը և ծախսերի ավելացումը պետք է օրենքով սահմանված կարգով փոխհատուցի պետությունը, ինչը ենթադրում է, որ օրենսդրական դաշտի կատարելագործման պարագայում կավելանան նաև պետական բյուջեի ծախսերը:
	Ընդունված է:

Կետը հանված է:

	
	- Նախագծի N 2 հավելվածի 7.3 միջոցառումը չի բխում վերը նշված դրույթների պահանջներից, որի համաձայն համայնքներից ակնկալվում է միայն գումարային մասնակցություն, իսկ ծառայությունների մատուցման և գույքի տրամադրման հարցերը, մեր կարծիքով, պետք է քննարկվեն յուրաքանչյուր կոնկրետ դեպքի համար:

Ելնելով նշվածից առաջարկում ենք N 2 հավելվածից հանել 7.3 միջոցառումը:


	Ընդունված չէ, քանի որ նախորդ կետում նշված առաջարկի հիման համայնքում ծրագրի իրականացման համար նախատեսված ֆինանսական միջոցների առնվազն 5%-ի չափով ֆինանսավորման պահանջի կետը հանվել է նախագծից: 

	
	- N 2 հավելվածի 7.2 միջոցառման պատասխանատու նախատեսել ՀՀ կրթության և գիտության նախարարությանը:
	Ընդունված է:

	
	- N 2 հավելվածի 2.5, 2.6, 3.3, 4.1, 4.2, 4.3, 4.4, 4.5, 4.6, 4.7  կետերի «համակատարող» սյունակից առաջարկում ենք հանել «ՀՀ տարածքային կառավարման և զարգացման նախարարություն» բառերը, քանի որ համակատարող են նշված ՀՀ համապատասխան մարզպետարանները:
	Ընդունված է:

	3. 
	ՀՀ գյուղատնտեսության նախարարություն
	

	
	Դիտողություններ և առաջարկություններ չունեն:
	

	4.
	ՀՀ աշխատանքի և սոցիալական հարցերի նախարարություն
	

	
	Դիտողություններ և առաջարկություններ չունեն:
	


